
keying yosh davrlari oralig‘ida o‘sish koeffitsentlari bo‘yicha erkak jinsli uloqlar deyarli mutlaq 

ustunlikni namoyon etishdi. Xususan, tajribadagi echkilarning 1-4 oylik yosh oralig‘ida o‘sish 

koeffitsienlari erkak jinsli uloqlar 2,29 birlini, urg‘ochi uloqlarda 2,19 birlikka to‘g‘ri keldi. Ya’ni 

erkak jinsli uloqlar 0,1 birlikka o‘sish tezligi intensivlashganini ko‘rish mumkin. Bir oylik yoshda 

shakllantirilgan axtalangan uloqlar guruhida o‘sish koeffitsieti erkak jinsli uloqlarga nisbaran 0,18 

birlikka kam ekanligi qayd etildi. Shuningdek bu guruh urg‘ochi uloqlar guruhidan ham 0,08 birlikka 

quyi pog‘onani egalladi. Biroq tajribadagi echkilar 4-8 oylik yosh oralig‘ida o‘sish koeffitsienlari 

nisbatan sarkalar guruhida kuzatilib, 1,31 birlikni tashkil etdi. Bu yosh oralig‘ida erkak jinsli echkilar 

esa o‘sish koeffitsieti birligi 1,30 ni, urg‘ochi echkilarda bo‘lsa 1,29 birlikka to‘g‘ri keldi. 

Echkilarning 8-12 oylik yosh oralig‘ida o‘sish koeffitsienlari nisbatan yana kamayib, guruhlar 

bo‘yicha mos holda 1,12; 1,10 va 1,11 birliklarni tashkil etdi. Bu yosh oralig‘idagi takalar yuqori, 

urg‘ochi echkilar quyi va sarkalar guruhi oraliq holatni egalladi. Fizioliogik voyaga yetish yoshi 

oralig‘ida o‘sish koeffitsietlari orasida sezilarli tafovut kuzatilib, takalar guruhida 1,28 birlikni, 

urg‘ochi echkilar guruhida 1,21 birlikni va sarkalar guruhida esa 1,25 birlikni tashkil etdi. 

Echkilarning umuniy 1-18 oylik yosh oralig‘ida takalar guruhi o‘z tirik vaznini 4,27 birlikka, urg‘ochi 

echkilar guruhi 3,85 birlikka, sarkalar guruhi esa 3,98 birlikka oshirgani aniqlandi.  

Xulosa. Olingan natijalar va ularni o‘zaro taqqoslab qilingan tahlil natijalaridan xulosa qilish 

mumkinki, Orenburg zotli echkilarda tirik vazn jinsiy dimorfizmga yaqqol farglanadi. Erkak 

uloqlarni axtalash ularning tirik vazniga o‘z ta’sirini ko‘rsatib, tirik vaznning nisbatan kamayishiga 

olib keladi. Tadqiqotlarda davomida tirik vaznnig yuqori ko‘rsatkichi erkak echkilar guruhida qayd 

etilgan bo‘lsa, quyi ko‘rsatkichi esa urg‘ochi echkilar guruhida kuzatildi. Axtalangan echkilar tirik 

vazni esa davrlar bo‘yicha oraliq holatni egallashi aniqlandi. Shuningdek jinsiy demorfizmga ko‘ra 

tirik vaznning o‘sish koeffitsietlari sut emish davrida yuqori birlikni qayd etib, fiziologik voyaga 

yetguncha kamayib boradi. Bu esa ularda nisbiy o‘sishning ham pasayib borishini ko‘rsatadi. Shuning 

bilan bir qatorda, erkak echkilarni axtalash o‘sish intensivligini ham sekinlashtiradi. 

Аnnotatsiya. Ushbu maqola takroriy ekin sifatida ekilgan mahalliy va xorijiy soya navlarining 

qimmatli xoʻjalik belgilarini aniqlashga bagʻishlangan. 

Аннотация. Данная статья посвящена выявлению ценных хозяйственных признаков 

местных и зарубежных сортов сои, выращиваемых в качестве повторных культур. 

Ключевые слова: соя, местная, зарубежная, ценная, бобовая, зерновая 

Abstract. This article is devoted to identifying valuable economic traits of local and foreign 

soybean varieties grown as repeat crops. 

Kirish.Dunyo miqyosida soya oʻsimligi oqsil uchun eng koʻp yetishtiriladigan ekin boʻlib, 

soʻngi yillarda soyadan olinadigan mahsulotlarga boʻlgan talabning keskin ortishi tufayli ushbu 

oʻsimlik yetishtiriladigan maydonlar kengayib bormoqda. Shu oʻrinda, kuzgi boshoqli don 

ekinlaridan boʻshagan yerlarga takroriy ekin sifatida soya navlarining turli tuproq-iqlim sharoitlariga 

moslashgan navlarini tanlab olish, ekish, qimmatli xoʻjalik belgilarini oʻrganish, koʻpaytirish, turli 

stress omillarga chidamli navlarni yaratish va turli ekologik hududlarda sinab koʻrish va oʻrganishga 

katta eʼtibor qaratilmoqda. 

Mavzuning oʻrganilishi va tadqiqot uslublari. Soya ekinining hosildorligi quyidagi 

koʻrsatkichlar bilan taʼminlanadi: maydon birligidagi oʻsimliklar soni, bir toʻp oʻsimlikdagi 

dukkaklar soni, bir toʻp oʻsimlikdagi don soni va 1000 ta donining vazni, yaʼni navning hosildorligi 

oʻsimliklarning mahsuldorligi (oʻrtacha bir oʻsimlikning hosili) va maydondagi ekin (koʻchat) 

qalinligiga bogʻliq [9]. 

Soya oʻsimligining dukkagi yirik (6-7 sm), oʻrta (4-5 sm), mayda (3-4 sm), tik, egilgan shaklida 

boʻladi. Bir tup oʻsimlikda dukkakning soni nav xususiyatiga, tuproq iqlim sharoitiga bogʻliq boʻlib, 

10 tadan 350 tagacha boʻladi. Dukkagi sertukli, dukkakda 1-4 ta urugʻ boʻladi. Dukkakning rangi och 

jigar, toʻq jigar, koʻk, kul rangli boʻladi. Ayrim navlarda dukkagi yetilganda chatnaydi. Dukkaklar 

oʻsimlik poyasining pastki, oʻrta va yuqori qismlarida joylashadi. Urugʻi qora, jigar rang, yashil, 

sariq. Shakli sharsimon, kemasimon, choʻzinchoq, yassi koʻrinishlarda. Urugʻi mayda va yirik. 1000 

ta urugʻ vazni mayda yirikligiga qarab 100-520 g gacha. Urugʻning uzunligi 5-17 mm, eni 4-9 mm, 

qobigʻi silliq, yaltiroq yoki xira. Kertigining yuzasi silliq, choʻzinchoq shaklda, ponasimon. Soya 

oʻsimligi navlari quyidagi belgilari bilan bir-biridan ajratiladi: gul rangi (oq, pushti, binafsha), 

tupining rangi (oq, jigar rang), urugʻ shakli (dumaloq, sharsimon, ponasimon, yassi), urugʻning rangi 

(sariq, yashil, jigar ravng, qora va ola rangli), urugʻning kattaligi — (uzunligi 6-13 mm, eni 4-85 mm, 

1000 tasining vazni 350-370 g), urugʻ kertigining rangi (oq,jigar va qora rangli) ga qarab aniqlanadi 

[8]. 

Ilmiy tadqiqot ishlari Navoiy viloyati Karmana tumani dala sharoitida 2020-2022 yillar 

mobaynida olib borildi. Tadqiqot obyekti sifatida soya oʻsimligining mahalliy Ustoz-MMAn-60, 

Toʻmaris-MMAn-60, Oyjamol, xorijiy Rossiya seleksiyasiga mansub Selekta-201(nazorat) va 

Sparta, Qozogʻiston seleksiyasiga mansub Nena navlaridan foydalanildi[2],[3]. 

 2020 yil Navoiy viloyati sharoitida ekilgan mahalliy va xorijiy soya navlarida bir tup 

oʻsimlikdagi dukkaklar soni barcha navlarda nazorat naviga nisbatan yuqori ekanligi kuzatildi. Eng 

yuqori koʻrsatkichlar xorijiy Sparta navida (130,7±6,35 dona) aniqlandi. Bir tup oʻsimlikdagi 

dukkaklar soni soya navlarida 70 ta dan 131 ta gacha ekanligi qayd etildi. Bir tupdagi dukkaklar soni 

koʻrsatkichlari boʻyicha Sparta navida koʻproq ekanligi qayd etildi. 

2021 yilda soya navlarida bir tupdagi dukkaklar soni  koʻrsatkichlari nazorat naviga nisbatan 

eng yuqoriligi  Oyjamol navida 106,5±3,87 dona, past koʻrsatkich esa nazorat navida (mos ravishda 

73,6±3,26 dona) boʻldi. 

2022 yilda dukkaklar soni Oyjamol navida (277,2±8,6 dona) boʻldi eng past koʻrsatkich Nena 

navida (97,5±8,21 dona) ekanligi aniqlandi.  

Bir tup oʻsimlikdagi dukkaklar soni koʻrsatkichlari Navoiy viloyatida xorijiy Sparta va mahalliy 

Oyjamol navlarida nazorat va boshqa navlarga nisbatan dukkaklar soni yuqori ekanligi qayd etildi. 

Nena navida tajribadagi boshqa navlarga nisbatan bir tupdagi dukkaklar soni kam miqdorda ekanligi 

aniqlandi (1-jadval).                                                                                
                                                                                                             1-jadval 

Navoiy viloyati sharoitida takroriy ekin sifatida ekilgan  soya navlarida bir tup oʻsimlikdagi  dukkaklar soni 

koʻrsatkichlari, dona 

T/r Mahalliy va xorijiy soya navlari 2020 2021 2022 

1 Selekta-201(nazorat) 69,8±1,68 73,6±3,26 100,6±3,6 

2 Sparta 130,7±6,35 98,8±7,38 214,0±10,31 

3 Nena 96,4±2,9 94,5±3,25 97,5±8,21 

4 Oyjamol 97,1±4,96 106,5±3,87 277,2±8,6 

5 Ustoz-MMAn-60 85,6±1,85 85±5,76 110,9±4,87 

6 Toʻmaris-MMAn-60 80,3±3,5 75,6±5,22 131,6±2,41 

Takroriy ekin sifatida ekilgan mahalliy va xorijiy soya navlarida bir toʻp oʻsimlikdagi 

umumiy don soni. 2020 yil Navoiy viloyatida ekilgan mahalliy va xorijiy soya navlarida bir tup 

oʻsimlikdagi umumiy don sonining nazorat naviga nisbatan eng yuqori koʻrsatkichi mahalliy Ustoz-

MMAn-60 navida(389,9±6,2 dona) boʻlsa, eng past koʻrsatkich nazorat navida (201,2±7,47 dona) 

aniqlandi. 2021-2022 yillar davomida qayd etilgan natijalarga koʻra, eng yuqori koʻrsatkich Oyjamol 

navida (mos ravishda 424,6±8,93 dona) aniqlandi. (2-jadval).  
2-jadval 

Navoiy viloyati sharoitida takroriy ekin sifatida ekilgan  soya navlarida  bir tup oʻsimlikdagi umumiy don soni 

koʻrsatkichlari, dona 

T/r Mahalliy va xorijiy soya navlari 2020 2021 2022 

1 Selekta-201(nazorat) 201,2±7,47 214,9±8,47 298,4±5,97 

2 Sparta 251,2±7,03 294,6±6,03 408,2±7,03 

3 Nena 285,6±7,76 281,3±9,76 299,6±8,76 

4 Oyjamol 288,4±8,93 420,0±5,93 424,6±8,93 

5 Ustoz MMAn-60 389,9±6,2 312,3±6,7 316,7±6,2 

6 Toʻmaris MMAn-60 238,9±8,52 215,1±5,52 387,9±5,77 

Urugʻlik donning sifatini belgilovchi asosiy koʻrsatkichlardan biri uning absolyut vazni 

hisoblanadi. Tadqiqotlarimiz davomida muhim qimmatli xoʻjalik belgilaridan bir tup oʻsimlikdagi 

umumiy don ogʻirligi oʻrganildi. Navoiy viloyatidagi mahalliy va xorijiy soya navlarida 2020-2022 

yillar mobaynida nazorat variantiga nisbatan eng yuqori koʻrsatkich mahalliy Oyjamol navida (mos 

ravishda 160,8±3,5 gr, 162,26±3,53 gr, 310±0,91gr) va eng past koʻrsatkich esa Nena navida (mos 

ravishda 63,07±0,85 gr, 64,55±0,86 gr, 69,86±0,92 gr) aniqlandi (3-jadval). 
3-jadval 

 Navoiy viloyati sharoitida takroriy ekin sifatida ekilgan  soya navlarining bir tup oʻsimlikdagi umumiy don 

ogʻirligi koʻrsatkichlari, gramm 

T/r Mahalliy va xorijiy soya navlari 2020 2021 2022 

1 Selekta-201(nazorat) 67,13±1,05 68,62±1,04 71,71±0,99 

2 Sparta 99,74±0,8 101,19±0,83 120,76±0,85 

3 Nena 63,07±0,85 64,55±0,86 69,86±0,92 

4 Oyjamol 160,8±3,5 162,26±3,53 310±0,91 

5 Ustoz-MMAn-60 82,94±1,78 84,37±1,77 92,43±1,1 

6 Toʻmaris-MMAn-60 109,12±0,51 110,64±0,59 126,66±2,01 

Navoiy viloyati sharoitida takroriy ekin sifatida ekilgan mahalliy va xorijiy soya navlarida 

1000 ta don ogʻirligi. Hozirgi vaqtda seleksioner olimlar tomonidan yaratilgan va yaratilayotgan 

soya navlarining hosildorligi, urugʻning unib chiqish quvvati, unuvchanligi va urugʻ moydorligining 

yuqori boʻlishida 1000 dona urugʻ vazni katta ahamiyat kasb etadi. Bunday urugʻlarning unuvchanligi 

yaxshi boʻlib, yuqori hosil olish imkonini beradi. Urugʻ qanchalik toʻliq boʻlsa, uning kurtagining ilk 

rivojlanish bosqichlarida kerakli ozuqa moddalari bilan toʻliq taʼminlanishi uchun yetarli darajada 

ozuqa zaxiralari yaratilgan boʻladi [4],[7]. 

Donning yirikligi hosil elementi sifatida hosildorlikka sezilarli taʼsir koʻrsatadi. 1000 dona don 

vazni ham tashqi muhit sharoitiga, qoʻllanilgan agrotexnikaga bogʻliq holda oʻzgaradi. Qulay harorat, 

oziqa rejimi yirik donni shakllantirishga imkon beradi, aksincha issiq va quruq havo, namlikni 

yetishmasligi, begona oʻtlar, zararkunandalar va kasalliklar 1000 dona don ogʻirligi koʻrsatkichini 

kamaytiradi [5],[6],[1]. 

Navoiy viloyatidagi mahalliy va xorijiy soya navlarida 1000 ta don vazni koʻrsatkichlaridan 

2020 yilda eng yuqori koʻrsatkich Oyjamol navida 184,02±1,95 gr aniqlandi. Eng past koʻrsatkich 

esa, Selekta-201(nazorat) navida (mos ravishda 162,34±0,55 gr) kuzatildi. Qolgan navlar nazorat 

variantiga nisbatan yuqori koʻrsatkichlarda namoyon boʻldi. 

2021 yilda nazoratga nisbatan eng yuqori koʻrsatkich Sparta navida (mos ravishda 176,26±2,07 

gr) qayd etildi. Nena navida tajribadagi boshqa navlarga nisbatan 1000 ta don ogʻirligi  kam miqdorda 

ekanligi aniqlandi.  

2022 yilda 1000 ta don vazni boʻyicha nazorat naviga nisbatan eng yuqori koʻrsatkich xorijiy 

soya navlarida Sparta navida ( 215,65±3,39 gr) aniqlandi, eng past koʻrsatkich esa Selekta-

201(nazorat) navida (mos ravishda 174,56±1,46 gr) kuzatildi (4-jadval).  

4-jadval 

Navoiy viloyatlari sharoitida takroriy ekin sifatida ekilgan soya navlarining 1000 ta don ogʻirligi koʻrsatkichlari, 

(gr). 

T/r 
Mahalliy va xorijiy soya 

navlari 
2020 2021 2022 

1 Selekta-201(nazorat) 162,34±0,55 157,24±0,85 174,56±1,46 

2 Sparta 178,06±0,66 176,26±2,07 215,65±3,39 

3 Nena 171,02±0,71 149,96±2,32 176,16±0,77 

4 Oyjamol 184,02±1,95 175,66±1,44 197,31±1,42 

5 Ustoz-MMAn-60 171,92±1,25 156,02±1 177,04±2,2 

6 Toʻmaris-MMAn-60 163,58±1,11 158,6±1,69 190,91±0,74 

Хulosa. Tajribalarimizda 2020-2022 yillar oraligʻida Navoiy viloyatida ekilgan mahalliy va 

xorijiy soya navlarida 1000 ta don vazni koʻrsatkichlari oʻrganilganda, Navoiy viloyatida Sparta va 

Oyjamol soya navlari Selekta-201(nazorat) nazorat navi va boshqa genotiplarga nisbatan yuqori 

koʻrsatkichlarda ekanligi aniqlandi. 

Annotatsiya. Soʻnggi yillarda abiotik stress omillari bugʻdoy hosildorligiga yetarlicha salbiy 

taʼsir koʻrsatmoqda. Ushbu maqolada «Optimal” va “suv tanqisligi” sharoitida Yumshoq Bugʻdoy 

(Triticum Aestivum) navlarining morfo-fiziologik koʻrsatkichlari oʻrganildi. Olingan natijalarga 

koʻra, boshoq uzunligi, bitta boshoqdagi don ogʻirligi va boshoqchalar soni kabi qimmatli xoʻjalik 

belgilari boʻyicha Surxak, Grom va Bardosh navlari eng yuqori koʻrsatkichlarni namoyon etgan. 

Krasnodarskaya 99 navi ushbu koʻrsatkichlar boʻyicha pastroq natijani koʻrsatgan. 

Kalit soʻzlar: Kuzgi yumshoq bugʻdoy (Triticum aestivum L.), nav,abiotik stress, qurgʻoqchilik. 

Abstract. In recent years, abiotic stress factors have had a negative impact on wheat 

productivity. In this article, the morphophysiological indicators of bread wheat varieties (Triticum 


